ԾՐԱԳԻՐ

ՈՌՈԳՄԱՆ ՀԱՄԱԿԱՐԳԵՐԻ ՄԱՅՐ ԵՎ ԵՐԿՐՈՐԴ ԿԱՐԳԻ ՋՐԱՆՑՔՆԵՐԻ ԲԱԺԱՆԱՐԱՐ ԿԵՏԵՐԸ SCADA ՀԱՄԱԿԱՐԳՈՎ ՀԱԳԵՑԱԾ ՋՐԱՉԱՓԱԿԱՆ ՍԱՐՔԱՎՈՐՈՒՄՆԵՐՈՎ ԿԱՀԱՎՈՐԵԼՈՒ
I. ՄՇԱԿՈՂ ՄԱՐՄԻՆԸ

1. <<Ոռոգման համակարգերի մայր և երկրորդ կարգի ջրանցքների բաժանարար կետերը կարգավարական/դիսպետչերական հսկողություն և տվյալների ձեռքբերում (Supervisory Control And Data Acquisition՝ այսուհետ SCADA) համակարգով հագեցած շուրջ 2041 ջրաչափական սարքավորումներով կահավորելու>> ծրագիրը (այսուհետ՝ Ծրագիր) մշակվել է ՀՀ էներգետիկ ենթակառուցվածքների և բնական պաշարների նախարարության ջրային կոմիտեի (այսուհետ՝ Կոմիտե)  կողմից:

2. Ծրագիրը մշակվել է ի կատարումն ՀՀ վարչապետի 2018 թվականի փետրվարի 13-ի N 02/24.13/2131-18 հանձնարարականի պահանջների:

3. Ծրագրի մշակումը պայմանավորված է հանրապետությունում ոռոգման ջրի փաստացի օգտագործված ծավալների հաշվառմամբ, դրան համարժեք հողօգտագործողների կողմից վճարումների, ինչպես նաև բնագավառում կորուստների կրճատման ապահովմամբ:

II. ԱՄՓՈՓ ՀԱՄԱՌՈՏԱԳԻՐ

 
4. Սույն Ծրագրում ներկայացվում է Հայաստանի Հանրապետությունում ոռոգման համակարգերը SCADA համակարգով հագեցած ջրաչափական սարքավորումներով կահավորելու ընթացակարգը.

5. Ջրաչափական սարքավորումների կահավորումը նպատակ է հետապնդում մայր և երկրորդ կարգի ոռոգման ջրանցքների ջրբաժան հանգուցային կետերում ջրերի հաշվառումն ապահովելու և այդ տվյալները առցանց կառավարման կենտրոն, ինչպես նաև օգտատերերին փոխանցելու համար: 
6. Կահավորումը իրականացվելու է փուլային եղանակով՝ ըստ ջրային համակարգի հիդրոմոդուլային ուղղությունների.
1) Մայր ջրանցքների վրա 486 ջրաչափական սարքավորումներ՝ հետագայում <<Ջրառ>> ՓԲԸ-ի հաշվեկշռում հաշվառելու և նրա կողմից շահագործելու նպատակով:
2) Երկրորդային կամ միջտնտեսային ոռոգման համակարգերի վրա 1555 ջրաչափական սարքավորումներ՝ հետագայում Ջրային կոմիտեի հաշվեկշռում հաշվառելու և ջրօգտագործողների ընկերություններին անհատույց օգտագործման հանձնելու և նրանց կողմից շահագործելու նպատակով:
7. Ծրագիրը հիմնականում անդրադառնում է՝

1) ջրօգտագործողներին մատակարարվող ջրի ծավալի հաշվառմանը.

2) ջրակորուստների կրճատմանը.

3) չհաշվառվող ջրերի և կորուստների չափերի վերաբերյալ շահագրգիռ կողմերի անհամաձայնությունների կանխմանը.
4) ջրօգտագործողների կողմից հավաքագրումների մակարդակի բարձրացմանը:
5) <<Ջրառ>> ՓԲԸ - ջրօգտագործողների ընկերություն - ջրօգտագործող իրավահարաբերությունների ջրերի հաշվառման մասով հստակեցմանը:

6) Ոռոգման ջրի մասնակցային և թափանցիկ կառավարմանը:
III. ՆՊԱՏԱԿՆԵՐԸ ԵՎ ԽՆԴԻՐՆԵՐԸ 

8. Ծրագրի հիմնական նպատակն է՝
1) հստակեցնել ոռոգման, ինչպես նաև համակարգի կողմից շահագործվող հիդրոտեխնիկական կառույցների ջրի հաշվառումը,

2) բարձրացնել ոռոգման համակարգերում ջրի տեղափոխման և բաշխման արդյունավետությունը, 
3) բարելավել ոռոգման ջրի հոսքի կառավարումը, 

4) իրականացնել ոռոգման ջրի բաշխման <<ջրաղբյուր երկրորդային ջրանցք>> հիդրոմոդուլում ավտոմատացված հաշվառումը,

5) կորուստների հաշվառման առավել ճշգրիտ մեխանիզմների ներդրումը,

6) կորուստների կրճատումը, 
7) վթարների և ջրի կորուստների տեղորոշման կանոնակարգումը և արագ արձագանքումը,

8) նույն հիդրոմոդուլից սնվող ՋՕԸ-երի հաշվառման վերաբերյալ անհամաձայնությունների կանխարգելումը,

9)  հետագա ջրամատակարարման բարելավումը: 
9. Ծրագրի խնդիրներն են

1) ջրօգտագործողների ընկերությունների և ջրօգտագործողների իրավահարաբերություններում ոռոգման ջրի համակարգված բաշխման ապահովումը,

2) հիդրոմոդուլի ջրային հաշվեկշռի բաղադրիչների (ջրալրում, ջրբաշխում) հստակեցումը, հաշվառումը,

3) Միջազգային դոնոր կազմակերպությունների կողմից իրականացված ոռոգման ջրի հաշվառման ծրագրերի շարունակականության ապահովումը:

IV. ԱՌԱՋԱՐԿՎՈՂ ԼՈՒԾՈՒՄՆԵՐԸ

10. Սույն Ծրագրի 3-րդ գլխում ներառված նպատակներին հասնելու համար՝

1) առաջարկվող լուծումները պետք է կատարել համաձայն ՀՀ կառավարության 2010 թվականի հունվարի 14-ի <<Արդիական տեխնոլոգիաների կիրառման, ջրային ռեսուրսների մոնիթորինգի բարելավման և աղտոտման նվազեցման ու կանխման միջոցառումները սահմանելու մասին>> N 118-Ն որոշման պահանջներին, МИ-2220-13, МИ 2406-97, ГОСТ 8.586. (1-5)-2005 նորմերին, ինչպես նաև ՀՀ կառավարությանն առընթեր ջրային տնտեսության պետական կոմիտեի նախագահի <<Նեղացող Վաք>> տիպի ջրաչափական ջրթափի միջոցով չափումների կատարման մեթոդիկային:
2) Աշխատանքների կատարումը անհրաժեշտ է իրականացնել <<Ոռոգման մայր և երկրորդային կարգի ջրանցքների վրա ոռոգման ջրերի ծախսաչափերի տեղադրման և շահագործման հանձնման աշխատանքների>> անվանացանկին համապատասխան (Հավելված 3-ի):

V. ՖԻՆԱՆՍԱԿԱՆ ԳՆԱՀԱՏԱԿԱՆԸ

11. Ծրագրով առաջարկվող լուծումների վերջնական ֆինանսական գնահատականը կտրվի հաշվառման համակարգի կատարելագործման արդյունքում:
12. Ըստ նախնական գնահատականների՝ ջրաչափական սարքավորումների տեղադրման համար անհրաժեշտ կլինի շուրջ 1,5 մլրդ դրամ, որի արդյունքում հնարավորություն կստեղծվի ապահովել ոռոգման ջրամատակարարման դիմաց ձևավորվող հասույթի նվազագույնը 8-10%-ով ավելացում, որը 80-85% գանձման պարագայում կբերի հավաքագրման տարեկան առնվազն 300-350 մլն դրամի չափով ավելացում:

13. Շահագործման ու պահպանման, ինչպես նաև չնախատեսված ծախսերը, նշված նպատակով ներդրումների ետգնման ժամկետը հաշվարկվում է մինչև 5 տարի, որը ֆորս-մաժորային իրավիճակներում (սակավաջրություն և եղանակային այլ անբարենպաստ պայմաններ) կարող է երկարաձգվել և կազմել մինչև 7-8 տարի: 

14. Ֆինանսական ներդրումների պլան ժամանակացույց
                                                                                                                        /դրամ/
	հ/հ
	Անվանումը
	Ջրաչափերի տեղադրման քանակը
	Նախնական շուկայական արժեքը     դրամ
	Ներդրումների չափը

	
	
	նախատեսված
	տեղադրված
	տեղադրվելիք
	
	

	1
	<<ՋՐԱՌ>> ՓԲԸ
	529
	43
	486
	738,138.00
	358,735.068.00

	2
	<<Էջմիածին>> ՋՕԸ
	226
	2
	224
	738,138.00
	165,342,912.00

	3
	<<ԱՐՏԱՇԱՏ>> ՋՕԸ
	134
	2
	132
	738,138.00
	97,434,216.00

	4
	<<ԱՐԱՐԱՏ>> ՋՕԸ
	37
	 
	37
	738,138.00
	27,311,106.00

	5
	<<ԵՐԵՎԱՆ>> ՋՕԸ
	60
	3
	57
	738,138.00
	42,073,866.00

	6
	<<ԱՐԱԳԱԾՈՏՆ>> ՋՕԸ
	76
	5
	71
	738,138.00
	52,407,798.00

	7
	<<ԿՈՏԱՅՔ>> ՋՕԸ
	94
	2
	92
	738,138.00
	67,908,696.00

	8
	<<ԱՐՄԱՎԻՐ>> ՋՕԸ
	325
	3
	322
	738,138.00
	237,680,436.00

	9
	<<ՇԵՆԻԿ>> ՋՕԸ
	185
	0
	185
	738,138.00
	136,555,530.00

	10
	<<ԹԱԼԻՆ>> ՋՕԸ
	38
	 
	38
	738,138.00
	28,049,244.00

	11
	<<ՇԻՐԱԿ>> ՋՕԸ
	186
	4
	182
	738,138.00
	134,341,116.00

	12
	<<ԳԵՂԱՐՔՈՒՆԻՔ>> ՋՕԸ
	24
	5
	19
	738,138.00
	14,024,622.00

	13
	<<ՏԱՎՈՒՇ>> ՋՕԸ
	68
	5
	63
	738,138.00
	46,502,694.00

	14
	<<ԼՈՌԻ>> ՋՕԸ
	60
	2
	58
	738,138.00
	42,812,004.00

	15
	<<ԵՂԵԳՆԱՁՈՐ>> ՋՕԸ
	30
	3
	27
	738,138.00
	19,929,726.00

	16
	<<ՍՅՈՒՆԻՔ>> ՋՕԸ
	51
	2
	49
	738,138.00
	36,168,762.00

	 
	Մոնիտորինգի գործընթացի իրականացման նպատակով շարժական ջրաչափական սարքերի ձեռքբերում
	 
	 
	10
	31,200.00
	312,000.00

	
	
	
	
	
	
	

	Ընդամենը
	2122
	81
	2041
	 
	1,499,470,278


15. Ներդրումների բաշխումն ըստ եռամսյակների

	
	
	
	
	
	/դրամ/

	 
	I եռամսյակ
	II եռամսյակ
	III եռամսյակ
	IV եռամսյակ
	ԸՆԴԱՄԵՆԸ

	ԸՆԴԱՄԵՆԸ
	599,788,111.2
	449,841,083.4
	299,894,055.6
	149,947,027.8
	1,499,470,278.00


VI. ԱՄՓՈՓ ԵԶՐԱԿԱՑՈՒԹՅՈՒՆ

 
16. Ծրագրի իրականացման արդյունքում կունենանք հաշվառվող ոռոգման ջրի ծավալների և հասույթների մեծացում, գանձման տոկոսի բարձրացում, սուբսիդիայի պակասեցում, ՋՕԸ-երի նկատմամբ վերահսկելիության մեծացում, կոռուպցիոն ռիսկերի նվազեցում, ջրօգտագործողների ընկերություններում ֆինանսական կայունության աահովում, վերջիններիս նկատմամբ վստահության բարձրացում և ոռոգման ջրի մատակարարման բարելավում:






